
	სასწავლო კურსის დასახელება
	           msoflio okeanis dacva



	სასწავლო კურსის კოდი
	

	სასწავლო კურსის სტატუსი
	 კურსი გათვალისწინებულია საბუნებისმეტყველო და ზუსტ მეცნიერებათა ფაკულტეტის სტუდენტებისათვის; საფეხური -  ბაკალავრიატი;  კურსი სავალდებულოა

	სასწავლო კურსის ხანგრძლივობა
	1 სემესტრი

	E კურსის მოცულობა


	კურსის წარმატებით დამთავრების შემდეგ სტუდენტს მიეცემა შეფასება გარკვეული რაოდენობის კრედიტის  სახით.

მოდული შეფასებულია 3 კრედიტით, რაც  45 აკადემიურ საათს უდრის, რომელთაგან 30   საათი  მოიცავს კონტაქტურ სწავლებას (ლექციები, პრაქტიკუმები, კონსულტაციები  და ა.შ.). დანარჩენი დრო განკუთვნილია სტუდენტის დამოუკიდებელი მუშაობისათვის. 



	ლექტორი   
	 კახაბერ ბილაშვილი; ივ.ჯავახიშვილის სახ. თბილისის სახელმწიფო უნივერსიტეტის საბუნებისმეტყველო და ზუსტ მეცნიერებათა ფაკულტეტი; გეოგრაფიის დარგი, ოკეანოლოგიის მიმართულება; ტელ/ფაქსი: 253222;  ელ.ფოსტა: wocean@telenet.ge

	სასწავლო კურსის მიზანი
	მსოფლიო ოკეანის დაცვა გლობალური მასშტაბის პრობლემას წარმოადგენს. გარემოზე ანტროპოგენული ზეწოლის გამო ამ ეტაპზე აუცილებელი გახდა, როგორც ცალკეული საზღვაო აუზებისათვის განკუთვნილი, ასევე გლობალური სამეცნიერო-კვლევითი პროგრამების შექმნა, რომელთა მთავარი დანიშნულება მსოფლიო ოკეანის მონიტორინგია. იგი ითვალისწინებს პერმანენტულ დაკვირვებებს წყლის მასის ცვლად მახასიათებლებზე და ინდიკატორებზე, რომელთა მეშვეობით ფასდება ეკოსისტემაში მიმდინარე პროცესები.
მოცემული კურსი ითვალისწინებს სტუდენტის მიერ ინ მეთოდების, საშუალებების, თეორიული კონცეფციების და თანამედროვე მიდგომების შესწავლას, რომელნიც გამოიყენება მსოფლიო ოკეანის მონიტორინგის სისტემაში. კერძოდ, მასში შედის დაკვირვებათა სახეობები, ოპერატიული ინფორმაციის თავისებურებები, მოქმედი საერთაშორისო პროექტები, პროგრამები, მონაცემთა ბაზები.
კურსი მიზნად ისახავს სტუდენტთა მიერ ოკეანის დაცვის აუცილებლობის გათვითცნობიერებას, ზღვის ეკოსისტემების ძირითადი სტრუქტურული ელემენტების 

შესწავლას, გულისხმობს ეკოლოგიურო მექანიზმების , ტროფიული ჯაჭვის (პირველადი პროდუცენტისგან მაღალ ორგანიზაციულ დონემდე), სანაპირო რესურსების მონიტორინგის,

დაბინძურების და ეკოსისტემების დაცვის საკითხების ათვისებას, საველე პირობებში სინჯების მოპოვების და კონსერვაციის უნარ-ჩვევების გამომუშავებას. განხილული იქნება

შავი ზღვისათვის აქტუალური ფაქტორის - ევტროფიკაციის გავლენა ზღვის წყლის ხარისხზე და მის როლზე გოგირდწყალბადის წარმოქმნის პროცესში, დასაბუთდება სანაპირო ზოლის დაცული ტერიტორიების  ჩამოყალიბების აუცილებლობა ეკოსისტემების მდგრადობის უზრუნველსაყოფად.
 კურსის სპეციფიური მიზნებია:
· სტუდენტს შეუქმნას ცოდნის სათანადო ბაზა,  შემდგომში, ოკეანოგრაფიულ ან მომიჯნავე მეცნიერებებში ან სხვა სახის მოღვაწეობაში წარმატებული პროფესიული კარიერის უზრუნველსაყოფად,

· უზრუნველყოს ცოდნის  მაღალი დონე და სათანადო კვალიფიკაცია, რომელიც დაეხმარებa კურსდამთავრებულებს შემდგომი პროფესიულ განვითარების  შედეგად მოიპოვონ MSc ან  PhD ხარისხი,
· განავითაროს  სტუდენტთა კრიტიკული და ანალიტიკური  შესაძლებლობები , განსაკუთრებით საზღვაო მეცნიერებათა კუთხით,

· განავითაროს სტუდენტთა ინტელექტუალური, პრაქტიკული და საექსპედიციო     მუშაობის უნარ-ჩვევები, რომელნიც გამოიყენება ოკეანოგრაფიული მონაცემების შეკრების, ანალიზის, ინტერპრეტაციის და გამოყენების პროცესში,
· განავითაროს სტუდენტის შესაძლებლობანი დაკვირვების, ანალიზისა და მასალის   გათავისების  და  საბოლოოდ,  სწორი გადაწყვეტილების მიღების მიზნით  სხვადასხვა სიტუაციებში, 

· ყოველმხრივ გააძლიეროს სტუდენტთა პიროვნული შესაძლებლობანი.



	meTodi
	სწავლების სალექციო, საკონსულტაციო და სემინარების ფორმასთან ერთად  კურსი ითვალისწინებს გის-ის სათანადო კომპონენტების და ვიზუალიზაციის თანამედროვე საშუალებების (მაგ. მულტიმედიური პროექტორი) გამოყენებას სასწავლო პროცესში. ლექტორთა განკარგულებაში არსებული თანამედროვე სამეცნიერო - სასწავლო მასალები ( CD/DVD, პრეზენტაციები PP-ში და სხვა) საშუალებას იძლევა, რათა სასწავლო მასალა  მეტად თვალსაჩინო და საინტერესო გახდეს სტუდენტისათვის.  პრაქტიკული მეცადინეობების და საველე პრაქტიკებზე (გემზე მუშაობის ჩათვლით) სტუდენტს მიეცემა დამოუკიდებელი მუშაობის საშუალება ,  როგორც ხელმძღვანელის მეთვალყურეობის ქვეშ, ასევე  ჯგუფური მუშაობის და საკუთარი კვლევის ჩატარების პირობებში.


	სწავლების მოსალოდნელი შედეგები
	საკურსო მოდულის წარმატებით დამთავრების შემდეგ სტუდენტი შესძლებს გამოავლინოს შემდეგი ცოდნა და უნარ-ჩვევები:

· მოახდენს მონაცემთა მომზადებას, დამუშავებას, შესძლებს მათ ინტერპრეტაციას და    პრეზენტაციას სათანადო პროცესორული ტექნიკისა და სოფტის გამოყენებით,

· ჩაატარებს ინფორმაციის კრიტიკულ ანალიზს, სინთეზირებას და რეზიუმირებას,  

· დაგეგმოს, უხელმძღვანელოს და შეადგინოს ანგარიში კვლევების შესახებ, როგორც ინდივიდუალური, ასევე  ჯგუფური მუშაობის, როგორც სიტყვიერი, ასევე წერითი ფორმით,

· გამოიყენოს ინტერნეტი, როგორც კომუნიკაციის საშუალება და ინფორმაციის წყარო

· მოახდინოს ინდივიდუალური თუ კოლექტიური მიზნების და მოვალეობების იდენტიფიკაცია და სათანადო ფორმით წარდგენა,

· სცნოს და პატივი მიაგოს ჯგუფის ყოველი წევრის აზრსა და შეხედულებებს

· გამოიმუშავოს სწორი შეფასების უნარი, როგორც  პირადი მუშაობის, ასევე ჯგუფის (გუნდის) სხვა წევრის მუშაობის მიმართ,

· დაისახოს მიზანი და იმუშაოს პირად და აკადემიურ განვითარებაზე, შემდგომი პირადი კარიერის გათვალისწინებით.



	სასწავლო კურსის გეგმა-შინაარსი
	ლექცია #                              ლექციის თემა                                             საათების რ-ბა
 1-3      წყლის მარაგი დედამიწაზე.საზოგადოების მოთხოვნილება.

            დამაბინძურებლების ერთიანობა.გარემოს დაბინძურების

            კონტროლის სტრატეგია                                                                           3                              
4-13     მსოფლიო ოკეანე, როგორც ერთიანი ეკოლოგიური სისტემა.

      ბუნებრივი ციკლები. ჰიდროლოგიური ციკლი, ბუნებრივი

      ტროფიული ციკლი. დამაბინძურებელი ნივთიერებების
     ბუნებრივი ციკლი.სინათლე.ბიოგენური ელემენტები.
     ფიტოპლანქტონი და პირველადი პროდუქცია.
     გეტეროტროფული ორგანიზმები.ზოოპლანქტონი.
     ბენტოსი.ნეკტონი. ბიორესურსები.                                                      10

14-18 დამაბინძურებელი ნივთიერებების გადატანის გზები.
             ატმოსფერული გადატანა.ხმელეთის ჩამონადენი და 
              ოკეანე-ხმელეთის საკონტაქტო  შრის დაბინძურება.
             მდინარეული დაბინძურების შეფასება. ფსკერული 

             ნალექების დაბინძურება. ოკეანის თვითგასუფთავების
19-22              პროცესი.                                                                                                     5

19-23 ოკეანოლოგიურ მონაცემთა მენეჯმენტი. ოკეანოლოგიურ
            მონაცემთა მსოფლიო ცენტრები. მონაცემთა გაცვლის
            საერთაშორისო პროგრამები. მონაცემთა საერთაშორისო
             გაცვლის როლი მსოფლიო ოკეანის დაცვაში.                                      4

23-24 მსოფლიო ოკეანის ასიმილაციური მოცულობა.
             დამაბინძურებელი ნივთიერების კრიტიკული
             კონცენტრაციების შეფასება.                                                                    2

25- 26    ზღვიური გარემოს მონიტორინგი და მდგრადი 
              განვითარება. გლობალური და რეგიონალური მონიტორინგის
              პრინციპები. დაკვირვების მეთოდები-დისტანციური 
              ზონდირება საკონტროლო სტრუქტურები  და არსებული 
              კანონმდებლობა.                                                                                      2                                                                              
27- 30    შავი ზღვის ოკეანოლოგიური  დაკვირვებების თავისებურებები. არსებული საერთაშორისო პროგრამები და პროექტები. დაკვირვებათა ქსელის მეფასება და პერსპექტივები.
                                                                                                                                     4

                                                                                                                      ჯამი     30                                                                                                                                               

